
বিকট দশনে চাপা কম্পিত অধর,

রক্ত সিক্ত কলেবর ভীষণ দর্শন।

কত ক্ষণে পরে ইন্দ্র ফিরাইয়া আঁখি

হেরিলা নিশুম্ভশূরে, নিজ দলে লয়ে

দেবদলে দলে বীর প্রমত্ত বারণ।

ব্যথিত অন্তরে বলী, নিশুম্ভ উদ্দেশে,

ঐরাবত কুম্ভ দেশে হানিলা অঙ্কুশ।

ঊর্দ্ধশুণ্ড গজবর চিৎকার নিনাদে

ছুটিল উঠায়ে ঝড় মর্থব্যথা পেয়ে;

অন্তর আগুনে যথা বিকট নিনাদে

ছুটে বাস্প যান, বেগে, ঊর্দ্ধ ধূম নল।

ধাইলা তাহার সাথে কালান্তক কাল

দণ্ডধর, তাড়াইয়া ভীষণ মহিষ।

উজ্জ্বল পুষ্পক ধ্বজ উড়ায়ে বিমানে,

চলিলা তাহার পিছে পৌলস্ত কুবের;

চলিলা বরুণ, পাশী, আর দেব যত

যুটিলা অমর বল যে যে খানে ছিল

এক কালে আসি, বীর নিশুম্ভের আগে।

যেমতি নাবিক কোন অকূত সাহস,

তাচ্ছল্যি প্রবল বাত্যা উড়ায়ে বাদাম,

চালায় তরণী রঙ্গে, কাটি ঊর্ম্মিকুলে,

সহসা মসিনাজল দেখিলে সম্মুখে,

		 এই পাতা শেষ সম্পাদিত হয়েছে ২০:৫৫টার সময়, ৩ জানুয়ারি ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

